
Fundisa Fund ke sebaka se sekaone-kaone go re na 
ka moka mo Afrika-Borwa sa gore re thome mo re 
lego gona ka thuto ya bana ba rena – ka go beela 
thoko se re ka se kgonago.

Go thwe “mongwe le 
mongwe yo a fihlilego mo 
a lego gona, o thomile mo 
a bego a le gona”

 
Saki Macozoma
Modulasetulo

STANLIB Limited

Akhaonto ya polokelo ye e thušago MaAfrika-Borwa go 
kgona thuto ye kaone.

MoAfrika-Borwa yo mongwe le yo mongwe o 
swanetšwe ke sebaka sa go ba le tše botse kudu mo 
bophelong. Thuto ye kaone ke mokgwa wo mogolo 
wa go kgonthiša seo. Le ge go le bjalo, bontši bja 
MaAfrika-Borwa bo ka se kgone go tšwetša dithuto 
pele – ka ntle le ge ba ka thoma go boloka e sa le bjale.

Fundisa Fund ya Standard Bank, akhaonto ye e 
agetšwego go bolokela thuto, e theilwe ka lebaka 
le: go šušumetša setšhaba gore se boloke tšhelete, 
kudu ge e bolokelwa go tlo kgona thuto ya boleng 
(khwalithi). Fundisa Fund e na le tirišano le Mmušo 
le dikhamphani tša diUnit Trust ka maikemišetšo a go 
hlola setlwaedi sa go bolokela go ithuta, go dumelela 
gore dilo di kgonagalele MaAfrika-Borwa ka moka.

Fundisa Fund ya Standard 
Bank

Fundisa Fund ya Sandard Bank ke akhaonto ya 
polokelo ye e dumelelago MaAfrika-Borwa go 
boloka tšhelete gore motho a tle a tšwetše dithuto 
pele kholetšheng goba yunibesithing ya setšhaba – 
tšhelete ye e šomišetšwa dithuto fela.

Sa bobedi sa moswananoši akhaontong ye ke 
ponase (bonus) yeo beng ba diakhaonto ba e 
amogelago. Ponase ye e šoma bjalo ka moputso 
le tlhohleletšo gore beng ba diakhaonto ba tšwele 
pele go boloka.

Fundisa Fund e thakgotšwe e le projeke ya teko ya 
mengwaga ye meraro, go lekanya  maikemišetšo 
a setšhaba a go kgatha tema sethongweng sa 
mohuta wo.

Ka moo Fundisa Fund e šomago ka 
gona

Kabo ya ponase

Ponase e balelwa ka Oktobere ngwaga wo 
mongwe le wo mongwe gomme ya dipositwa ka 
diakhaontong tša maleba ka Janaware ya ngwaga 
wo o latelago. Ponase ye ke 25% ya tšhelete ye 
mong wa akhaonto a e okeditšego mo akhaontong 
ya gagwe sebakeng la dikgwedi tše 12 tša go 
fihla ka 30 Setemere (go sa balwe ditefišo dife 
kapa dife tše di tšerwego). Ponase e goma ka 
R600 ka ngwaga, ngwana ka ngwana. Ponase ke 
thoto ya Mmušo le dikhamphani tša diUnit Trust. 
Ka fao, ge mong wa akhaonto a ka tšea sephetho 
sa go tswalela akhaonto ya gagwe gomme a tšea 
tšhelete, ya ponase yona e boela Mmušong.

Se Fundisa Fund e lego 
sona

Tšhelete ye e pankwago kgwedi ka kgwedi

Bonnyane bjo motho a ka bo bolokago ka kgwedi 
ke R40. Ge mong wa akhaonto a nyaka go amogela 
ponase ya go fihla go R600 o swanetše go boloka 
go tloga ka R200 ka kgwedi. Ka fao le ge go se na 
magomo a bontši bjo bo ka bolokwago, ke dipoloko tša 
go fihla ka R200 ka kgwedi tše di šomišwago go balela 
kabo ya ponase. Go bohlokwa gore beng ba diakhaonto 
ba tsebe gore ga se ba swanela go fa mang kapa mang 
tšhelete, ge e se Standard Bank.

Tšhelete ye e pankwago ka bontši ka nako e tee 

Tšhelete e ka pankwa ka bontši ka nako e tee, neng 
kapa neng, go oketša ye e lego ka akhaontong.  
Bontši bjo bo bolelwago mo ke bja go thoma ka R40. 
Ditšhelete tše tša go pankwa ka bontši ka nako e tee 
di tsentšhwa ka akhaontong ya mmoloki. Ge mmoloki 
a nyaka go tlo amogela ponase ya go fihla R600 o 
swanetše go diposita fela R2 400 tekanong ya ngwaga 
ka moka (go tloga ka Oktobere go fihla ka Setemere).

Go šomiša tšhelete ye e bolokilwego 

Tšhelete ye e ka šomišwa fela go yo ithuta kholetšheng 
goba yunibesithing ye e dumelelwago ke National 
Student Financial Aid Scheme (NSFAS). Ge moithuti 
(yo tšhelete e boloketšwego yena) a loketše go thoma 
dithuto tša gagwe, mmoloki o swanetše go tsebiša 
Standard Bank gomme a tle le Tiišetšo ya Poloko 
(Confirmation of Investment).

Fundisa Fund e tla napa ya fa moithuti setifikeiti 
seo se tlago laetša gore akhaonto yeo ya gagwe e 
na le bokae. Moithuti o swanetše go bontšha ba 
National Student Financial Aid Scheme (NSFAS) 
setifikeiti seo, kholetšheng goba yunibesithing yeo a 
ingwadišeditšego go yo ithuta go yona. Kholetšhe goba 
yunibesithi e tla fa NSFAS tshedimošo ka botlalo ka ga 
moithuti yoo gomme NSFAS ya lefa tšhelete yeo go 
tšwa sekhwameng sa Fundisa Fund.  Fundisa Fund e 
tla napa ya tsentšha tšhelete yeo thwii ka go NSFAS, 
gomme NSFAS ya lefa kholetše goba yunibesithi.

Ditefelo tša 
akhaonto 

Go tšewa 1,25% (go sa 
balwe VAT) ka ngwaga go tšwa 
ditsenong tše di bunnwego akhaontong ye. Ge moeletši 
wa tša matlotlo a thuša motho go bula akhaonto ye 
bjalo, o tlo amogela tefišo ya mathomo, e lego 1%  ya 
tšhelete yeo e pankwago. Ge tšhelete e tsentšhwa ka 
akhaontong ka debit order, dipanka di ka dira tefišo ya 
didipositi tše bjalo tša kgwedi ka kgwedi.

Go bula akhaonto ye

Mang le mang yo a dumago go bula akhaonto ya 
Fundisa Fund ya Standard Bank, a ka tlatša fomo ya 
Fundisa Fund ya go dira kgopelo lekaleng lefe kapa 
lefe la Standard Bank goba a founela Sentareng ya 
Dikgomanyo (Contact Centre) ka 0860 FUNDISA (386 
3472). O tla napa wa kgona go šomiša ATM go oketša 
tšhelete ka akhaontong ya gago goba go bona gore ka 
moka ye e lego ka moo ke bokae.

Mmoloki yo mongwe le yo mongwe o tla ba le 
diakhaonto tše pedi. Ya mathomo e tla laetša ditšhelete 
ka moka tše a di bolokilego.

Akhaonto ya bobedi ke ya ponase gomme yona e tla 
laetša tšhelete ya ponase ye e tla bego e okeditšwe 

goba e fokoditšwe ka ngwaga.

Mmoloki a ka ntšha tšhelete ya gagwe nako efe kapa 
efe. Go bohlokwa go tseba gore tšhelete efe kapa efe 
ye e ntšhwago ka akhaontong ya mmoloki e fokotša 
tšhelete ya ponase. Tšhelete ye e lego ka akhaontong 
ya ponase e ka se tsoge e bile ya mmoloki; ke thoto ya 
Mmušo go fihlela ge e šomišwa go lefela dithuto.

Ka ga mmoloki

Mong wa akhaonto e ka ba mang kapa mang yo a 
dumago go ba le seabe thutong ya moithuti; ga se 
kgapeletšo gore mong wa akhaonto le moithuti ba 
tswalane. Gape mong wa akhaonto a ka boloka tšhelete 
gore yena ka boyena a tle a tšwetše dithuto pele. 
Ge go le bohlokwa, mong wa akhaonto a ka kgetha 
moithuti o šele go amogela tšhelete yeo; eupša 
phetogo ye bjalo e ka dirwa gatee fela mo ngwageng. 
Ge motho a nyaka go ba le akhaonto o swanetše go 
ba le Mzansi, E-Plan ya Standard Bank goba akhaonto 
ye nngwe ye bjalo ya polokelo. Godimo ga fao a be le 
pukwana ye tala ya boitsebišo ya Afrika-Borwa ye e 
nago le bar-code.

Ka ga moithuti

Moithuti o swanetše go ba modudi wa Afrika-Borwa, 
goba e be motho yo a filwego bodudi bja sammaruri. 
Khopi ya pukana ye tala ya boitsebišo ya Afrika-Borwa 
ya moithuti ye e nago le bar-code goba ya setifikeiti sa 
matswalo e swanetše go išwa pankeng, goba lefelong 
le lengwe le le swerego tšhelete yeo. Pele tšhelete 
e ka lefša kholetšhe goba yunibesithi legatong la 
moithuti, go swanetše go kgonthišwa gore dikhopi tše 
ke tša nnete.

Potfolio ya 
poloko

Fundisa Fund e boloka tšhelete 
ya mong wa akhaonto ka dipankeng le ka ditlamong 
(di-bond) tša Mmušo. Ka fao, godimo ga go dira 
mašokotšo, diakhaonto tše di na gape le sebaka sa go 
godiša thoto mo ditlamong tša Mmušo. Ka ge theko ya 
ditlamo tše bo eya fase le godimo, beng ba diakhaonto 
ba eletšwa go boloka lebaka le letelele go oketša 
dibaka tša kgolo ya ka dipolokelong tša tšona. 

Phetho

Fundisa Fund ke tlhamompsha yeo maikemišetšo a 
yona e lego go hlohleletša MaAfrika-Borwa ka moka 
go bolokela thuto tšhelete. Polokelo ya go thoma ka 
tšhelete ye nnyane e kgontšha dihlopha tša batho ba 
ba golago megolo ya go fapana go šomiša sekhwama 
se, mola ponase e šoma bjalo ka tšhušumetšo ya 
moswananoši.

Tiišetšo ya Poloko ka go 
Fundisa Fund ya Standard 
Bank – khopi ya klaente

Akhaonto ya polokelo mo o

beelago thoko tšhelete ya thuto ya bana ba gago;•	

ka bago le maswanedi a go amogela ponase, go go •	
thuša go boloka;

nyakago fela R40 ka kgwedi go bula akhaonto.•	

 

Na Fundisa Fund ke eng?

Fundisa Fund ya Standard Bank ke akhaonto ya 
polokelo ye e go thušago go beela thoko – goba go 
boloka – tšhelete go tlo lefela dithuto tša bana ge ba 
feditše sekolo. E ka ba bana ba gago goba ya ba yo 
mongwe yo o mo ratago.

 

Na Bonus e šoma bjang?

O tla fiwa ponase ye e lekanago 25% ya tšhelete ye 
o e bolokago mo ngwageng, go fihla ka R600 – ya 
ngwana wo mongwe le wo mongwe.

Mohlala: Ge o boloka R40 ka kgwedi lebakeng la 
dikgwedi tše 12, o tla be o bolokile R480 gomme o tlo 
amogela ponase ya R120 (25% ya R480).

Na ke šomiša tšhelete ye ke e 
bolokilego bjang?

Tšhelete ya gago o ka e bolokela moithuti wa kgetho 
ya gago, kgang ke ge e ka ba modudi wa Afrika-Borwa.

Ge moithuti yo o mo kgethilego a sa thomiše ka dithuto 
tša gagwe, o ka kgetha yo moswa.

Moithuti yo o swanetše go ithuta lefelong la 
setšhaba (kholetšhe goba yunibesithi ya setšhaba) 
ye e dumelelwago ke National Student Financial Aid 
Scheme (NSFAS).

Na tšhelete ye e tla lefša bjang?

Ge moithuti a loketše go thoma dithuto tša gagwe, 
o tsebiše panka. O tle le tiišetšo ya poloko. Fundisa 
Fund ya Standard Bank e tla fa moithuti setifikeiti seo 
se tlago laetša gore go bolokilwe bokae. Moithuti o 
swanetše go ya le setifikeiti se lefelong la go ithuta, 
moo a ingwadišitšego gona. Lefelo leo la dithuto le tla 
napa la fa NSFAS tshedimošo ka botlalo ka ga moithuti 
yoo, gomme la dira kgopelo ya tšhelete go tšwa go 
Fundisa Fund ya Standard Bank. Fundisa Fund ya 
Standard Bank yona e tla romela tšhelete lefelong leo 
la dithuto thwii ka NSFAS. Ge moithuti a sa thomiše ka 
dithuto, tšhelete ya ponase e tla bušetšwa Mmušong. 
Tšhelete ye wena o e tsentšhago ka go Fundisa Fund 
ya Standard Bank e tla dula e le gona gomme o ka e 
tšea – ka ntle le go lefišwa kotlo.

Na ke swanetše go boloka bokae 
kgwedi ka kgwedi?

Bonnyane bjo o ka bo bolokago ka kgwedi ke R40. Ge 
o boloka R200 goba go feta ka kgwedi o tlo amogela 
ponase ya go fihla R600 ka ngwaga.

Na tšhelete ya ka e tla oketšega bjang?

Fundisa Fund ya Standard Bank e tlo boloka tšhelete ya 
gago dipankeng gore e go direle mašokotšo.

Tšhelete ya gago e tla bolokwa gape le ditlamong tša 
Mmušo gore e tswale le go feta.

Ponase ye e go lebanego e tla tsentšhwa ka 
akhaontong ya gago ka Janaware ya ngwaga wo 
mongwe le wo mongwe.

Nna, ke saennego mo fase

	

(ngwala leina le sefane ka botlalo) ke tladitše ka ba 
ka iša fomo ya go dira kgopelo ya Fundisa Fund ya 
Standard Bank.

Tiišetšo ya Poloko ka go Fundisa Fund ya Standard 
Bank ke fela bohlatse bja gore fomo ya kgopelo e 
išitšwe gomme Standard Bank/STANLIB e ka se šome 
fomo ye, ka ntle le ge dikarolo ka moka di tladitšwe ka 
tshwanelo gomme mangwalo ka moka a tlišitšwe.

Ge o na le dipotšišo dife kapa dife mabapi le 
poloko ya gago, hle ikgokaganye le Sentara ya 
rena ya Dikgomanyo go  
0860 FUNDISA (386 3472). 			 
	

Mosaeno wa mmoloki: 	 	

Ngwala leina (ka go se tšeketle): 	

Letšatšikgwedi: 	 	 -	 	 	 -	 20	

Ka thušo ya:  	 	

(go batho bao ba se nago maswanedi a go tsenela dikontraka)	
		

Tshedimošo mabapi le lekala la panka:

Leina la lekala: 		

Khouto ya lekala: 	

Letšatšikgwedi: 	 	 -	 	 	 -	 20	

Setempe sa lekala



The Standard Bank of South Africa Limited (Registered Bank)  

Reg. No 1962/000738/06 SBSA 300433-5/05

17 Melrose Boulevard, Melrose Arch, Johannesburg

0860 FUNDISA (3863472)

STANLIB Collective Investments Limited

Reg. No 1969/003468/06

